
Utvalsaksnr Utval Møtedato 

11/14 Komite for næring, kultur og idrett 17.03.2014 

 Kommunestyret 27.03.2014 
 
 
 
KOMMUNALT NÆRINGSFOND OG RDA. SAK I KONTROLLUTVALET.     
 
 
Tilråding frå rådmannen: 
 

1. Kommunestyret legg til grunn at retningslinene for det kommunale 
næringsfondet og retningslinene for RDA- midlane i hovudsak byggjer på 
prinsippet om negativ avgrensing. Det vil seie at det som ikkje er spesifisert 
som forbode, er tillate så lenge det ligg innan dei ønskja måla for midlane. 
Dette vil vere grunnlaget for vurderingane så lenge søknadene sikrar at alle 
relevante opplysingar er med.  
 

2.  For å sikre forsvarleg sakshandsaming i samsvar med retningslinene for 
kommunalt næringsfond og retningslinene for RDA- midlane, skal tolkinga av 
retningslinene i samsvar med saksutgreiinga leggast til grunn.  

 
3. For å sikre at alle opplysingane er med i søknaden, vil det frå 2014 vere krav 

om at alle søkjarar nyttar det elektroniske søknadsskjemaet som er gjort 
tilgjengeleg på kommunen sine heimesider. 

Særutskrift: 

- Kommunerevisjonen 
- Kontrollutvalet 
- Herøy Næringsforum v/Geir Idar Kvalsvik 
- Assisterande rådmann 
- Økonomiavdelinga 
- Møre og Romsdal fylkeskommune, Regional og næringsavdelinga, 

Fylkeshuset, 6404 Molde 

Vedlegg: 
 

- Sak 09/14 i Kontrollutvalet i Herøy kommune. 
- Kommunalt næringsfond – retningsliner. 
- Retningsliner næringsretta midlar til regional utvikling. Kompensasjon for auka 

arbeidsgjevaravgift (RDA). 
 
Saksopplysningar: 
 
Kontrollutvalet gjorde slikt vedtak i sak 09/14: 
 
«1. Kontrollutvalet tek arbeidsnotatet frå revisor vedkomande tildeling av midlar frå 
det kommunale næringsfondet til vitande. 
 
2. Kontrollutvalet viser til revisor sin konklusjon og oppmodar rådmannen til å utføre 
forsvarleg saksutgreiing når det gjeld søknader om tilskot frå det kommunale 
næringsfondet, og som dokumenterer at tildeling skjer i samsvar med 
retningslinene.» 
 
I sak 35/13 vedtok kontrollutvalet at revisjonen skulle gjere nærare undersøkingar 
om retningslinene for det kommunale næringsfondet var fylgde i ein del utvalde 
saker. Revisor har gått gjennom 9 saker, ei av dei gjeld bruk av RDA- midlar (sak 5 
om Herøyspelet). Saka omfattar difor også retningslinene for bruk av RDA- midlar. 
 
Revisor har fylgjande konklusjon i arbeidsnotat datert 13.12.13: 
 
«Saksutgreiingane inneheld relativt lite opplysing og/eller vurdering opp mot 
regelverket, men søknadane gir eit godt bilde av intensjonen med det søkte tilskotet. 
Saksutgreiingane er som oftast bygt opp etter standard mal/nytta standard ordlyd, 
med presisering av enkelte punkt i retningslinene – utan at desse punkta er drøfta 
eller er med i ei grunngjeving. Det er derfor vanskeleg å ta stilling til om 
retningslinene er følgde, men etter revisor sitt syn kan det tyde på at retningslinjene 
vert praktisert altfor romsleg, sjå vurderingar i kvar enkelt sak.» 
 
Om retningslinene 
Kommunen har nytta retningslinene frå Møre og Romsdal fylkeskommune i 
sakshandsaminga, jfr vedlegg. 
 
Om søknadsskjemaet 
I 2012 vart det utvikla eit nytt elektronisk søknadsskjema som sikrar at alle relevante 
opplysningar kjem med i søknaden. Kommunen har likevel teke opp til handsaming 
søknader der det nye søknadsskjemaet ikkje er nytta. Frå og med 2014 vil eg krevje 
at alle søkjarar nyttar dette søknadsskjemaet. 
 
Om saksutgreiinga 
Kontrollutvalet oppmodar rådmannen om å utføre forsvarleg saksutgreiing når det 
gjeld søknader om tilskot frå det kommunale næringsfondet som dokumenterer at 
tildeling skjer i samsvar med retningslinene. 
 
Kva er så forsvarleg saksutgreiing? 
 
I retningslinene for RDA- midlane heiter det i kapittel V, punkt 4: 

«Mynde til å vedta løyvingar er lagt til kommunen. Vedtak skal vere i samsvar med 
satsingsområda i lokal handlingsplan. Løyving til tiltak utanfor satsingsområda må 
godkjennast av Møre og Romsdal fylkeskommune, ved Regional- og 
næringsavdelinga.» 
 
Når det gjeld søknader om RDA- midlar, innstiller styret i Herøy Næringsforum til 
komite for næring, kultur og idrett. Søknadene vert lagt fram for styret i Herøy 
Næringsforum utan skriftleg utgreiing og innstilling. Kommunen får oversendt 
protokoll frå styremøta. I innstillinga frå styret i Herøy Næringsforum i den enkelte 
saka vert det vist til satsingsområda i den lokale handlingsplanen for RDA- midlane. 
Dette vert lagt til grunn som grunngjeving for innstillinga. 
 
Rådmannen legg innstillinga frå styret fram for komite for næring, kultur og idrett. 
Rådmannen finn det vanskeleg å lage ny saksutgreiing etter at saka er behandla i 
styret for Herøy Næringsforum då det også heiter at ein skal legge vesentleg vekt på 
innstillinga frå næringslivet. 
 
Når det gjeld kommunalt næringsfond, er det rett at det vert nytta ein standard mal 
for saksutgreiinga. Rådmannen kan ikkje sjå at det i seg sjølv er kritikkverdig.  
 
I retningslinene for RDA- midlane kapittel VI, punkt 1 heiter det: 
 
«Retningslinene byggjer i hovudsak på prinsippet om negativ avgrensing. Det vil 
seie at det som ikkje er spesifisert som forbode, er tillate så lenge det ligg innan dei 
ønskja måla for midlane.» 
 
Dette gjeld også for kommunalt næringsfond. I saksutgreiingane er det difor lagt vekt 
på å sjå til at søknadene ikkje er i strid med retningslinene. Eg kan ikkje sjå at det på 
dette grunnlaget er behov for omfattande vurderingar så lenge søknadene sikrar at 
alle relevante opplysingar er med. 
 
Om vurderingane 
Akkumulering 
Frå rådmannen si side har det vore lagt til grunn ei romsleg vurdering av søknadene 
i innstillingane, men har også lagt vekt på at innstillinga ikkje skal vere i strid med 
regelverket. Det har m.a. sin bakgrunn i tildelingsbrevet frå Møre og Romsdal 
fylkeskommune av 15.03.2010, sjå vedlegg, Eg siterer frå brevet: 
 
«Akkumulering 
Vi har av rapporteringa sett at enkelte kommunar akkumulerer opp 
næringsfondmidlar over fleire år. Etter retningslinene for kommunale næringsfond 
punkt 5.3, skal ein unngå fondsakkumulering utanom i særskilte tilfelle. 
Akkumulering gir signal om at det ikkje er behov for midlane. Vi ber difor om at 
kommunane der dette gjeld, set vi verk nødvendige tiltak for å finne gode prosjekt, 
slik at midlane vert nytta. Om det er særskilde årsaker til akkumuleringa, ber vi om 
tilbakemelding om dette. Kommunar som kan grunngje akkumulering i forhold til 
ventande prosjekt, kan vente redusert tildeling i 2011." 
 
Herøy kommune hadde ei vesentleg akkumulering av næringsfondmidlar før 2010. 
Det har nok vore ei romslegare vurdering av søknadene etter 2010 enn før 2010. 
Herøy kommune har i dag inga vesentleg akkumulering av næringsfondmidlar. 
 
Utløysande effekt 

I retningslinene for kommunalt næringsfond heiter det: 
«Støtte frå kommunalt næringsfond skal ha ein utløysande effekt. Det betyr at 
midlane skal bidra til at tiltak som elles ikkje ville ha blitt gjennomført, blir realisert. 
Det er ikkje tilstrekkeleg at støtte frå næringsfondet bidrar til å oppretthalde eit 
tilbod.» 
 
Det skal skje ei reell vurdering av om støtte frå næringsfondet har ein utløysande 
effekt på tiltaket. Dette betyr også at tiltaket ikkje kan settast i verk før det vert søkt 
næringsfondet om støtte. Dersom tiltaket vert sett i verk før det er gjort vedtak i saka, 
skjer dette på eigen risiko. 
 
Fylkeskommunen har signalisert at prioritering av bruken av kommunalt næringsfond 
og RDA- midlane bør innarbeidast i rulleringa av strategisk næringsplan. 
 
Kostnadsramma 
I retningslinene for kommunalt næringsfond heiter det i punkt 7: 
 
«Bedriftsretta prosjekt med ei kostnadsramme over maksbeløp gitt i tildelingsbrev 
kan ikkje støttast frå næringsfondet, men bør i staden sendast Innovasjon Norge for 
vurdering.» 
 
Når det gjeld bedriftsretta prosjekt der totalkostnadane overstig 300.000 kr, har eg 
lagt til grunn at søkjar kan definere delprosjekt på max 300.000 kr innanfor 
totalramma, som kan leggast til grunn for søknader om tilskot frå kommunalt 
næringsfond. Ei slik tolking vert støtta av Møre og Romsdal fylkeskommune. 
 
Eg vil også gjere merksam på at bedrifter i Herøy kommune frå 1. juli 2014 til 
31.12.2020 ikkje kan få offentleg støtte til investeringar i t.d. bygningar eller ny 
teknologi. 
 
Tidsavgrensing 
I retningslinene for kommunalt næringsfond punkt 7 heiter det at eit prosjekt ikkje 
kan gjevast støtte over lengre tid enn 3 år. Tilsvarande er gjort gjeldande for RDA- 
midlane i retningslinene kapittel VI, punkt 9. 
  
Driftsstøtte/utviklingsprosjekt 
I retningslinene for kommunalt næringsfond kapittel 6 heiter det at kommunalt 
næringsfond ikkje kan brukast til ordinær drift av verksemder. I tillegg heiter det: 
 
«All støtte som ikkje er knytt til konkrete utviklingsprosjekt vert sett på som 
driftsstøtte. I bedrifter vil dette til dømes gjelde vedlikehald og utskifting av gammalt 
utstyr med nytt utstyr av same type.» 
 
Det same er gjort gjeldande for RDA- midlane, jfr retningslinene kapittel VI, punkt 9. 
 
I retningslinene for kommunalt næringsfond, kapittel 5 er marknadsføring definert 
som utviklingsprosjekt som i utgangspunktet kan støttast i 3 år. Men 
fylkeskommunen legg til grunn at ikkje all marknadsføring er utviklingsprosjekt. 
Dersom marknadsføringa er ordinær marknadsføring av same tiltaket som tidlegare, 
kan dette vurderast som ordinær drift. 
 
Spel og festivalar 

Fylkeskommunen legg til grunn at utviklingsprosjekt knytt til spel og festivalar kan 
støttast inntil 3 år. 
 
Samferdsel: 
I retningslinene for RDA- midlane Kapittel VI, punkt 4 heiter det: 
 
«Midlane kan brukast på samferdsel dersom prosjektet ligg inne i vedteken 
fylkesvegplan eller NTP.» 
 
I KN-sak 33/12 vart gjort slikt vedtak:  
«Komite for næring kultur og idrett løyver eit tilskot på 10.000.000 kr til 
samferdsel/infrastruktur/innfartsveg Fosnavåg, jfr Lokal handlingsplan 2013, 
resultatmål 3 b og 3 c. Vedtaket har som føresetnad at vedtaket vert godkjent av 
Møre og Romsdal fylkeskommune.» 
 
Disponering av kr. 10 millionar av RDA-midlane til vegbygging i samband med nytt 
badeland var ein del av Herøy kommune sin handlingsplan for bruk av RDA-midlane 
2013. Den planen vart godkjent av Fylkesutvalet 25.02.2013.  
 
Vurdering og konklusjon: 
For å sikre forsvarleg sakshandsaming i samsvar med retningslinene for kommunalt 
næringsfond og retningslinene for RDA- midlane, vil eg rå til at tolkinga av 
retningslinene i samsvar med saksutgreiinga ovanfor vert lagt til grunn. I dette ligg 
også at retningslinene i hovudsak byggjer på prinsippet om negativ avgrensing. Det 
vil seie at det som ikkje er spesifisert som forbode, er tillate så lenge det ligg innan 
dei ønskja måla for midlane. På dette grunnlaget vil det ikkje vere behov for 
omfattande vurderingar så lenge søknadene sikrar at alle relevante opplysingar er 
med.  
 
For å sikre at alle opplysingane er med i søknaden, vil det frå 2014 vere krav om at 
alle søkjarar nyttar det elektroniske søknadsskjemaet som er gjort tilgjengeleg på 
kommunen sine heimesider. 
 
Konsekvensar for folkehelse: 
Ingen. 
 
Konsekvensar for beredskap: 
Ingen. 
 
Konsekvensar for drift: 
Ingen. 
 
 
 
Fosnavåg, 07.03.2014 
 
 
Erlend Krumsvik Olaus-Jon Kopperstad 

42/14 Formannskapet 18.03.2014 
 
 
 
VEDK. RETNINGSLINER FOR TILSKOT TIL MERKING OG SKILTING AV 
TURSTIAR I HERØY.     
 
 
Tilråding frå rådmannen: 
 

1. Retningslinenefor merking og skilting skal vere i tråd med §1, 3, 5 og 6 i 

retningslinene for tildeling av kulturmidlar. 

2. Komiteen for næring, kultur og idrett vedtek at vedlagde retningsliner skal gjelde for 

tildeling av tilskot til merking og skilting av turstiar / turvegar i Herøy. 

3. Retningslinene for tildeling av tilskot til merking og skilting av turstiar / turvegar i 

Herøy skal implementerast i Retningslinene for tildeling av kulturmidlar tilsvarande 

andre kommunale tilskotsordningar med verknad frå 01.01.2015.  

 
 
 
Særutskrift: 
Kulturleiar 
Folkehelsekoordinator 
Utviklingsavdelinga 
Anlegg for drift og vedlikehald 

Vedlegg: 

1. Utdrag frå merkemalen og merkehandboka. 
2. Forslag til retningsliner for tildeling av tilskot til merking og skilting av turstiar i Herøy. 

 
 
Uprenta vedlegg: 

1. Retningslinene for tildeling av kulturmidlar i Herøy kommune. 
2. Merkehandboka. 

 
 
Saksopplysningar: 
 
I kommunen sitt budsjettet for 2014 er det sett av kr. 100.000 til merking og skilting av 
turløyper i Herøy. 
Komiteen for næring, kultur og idrett har bede administrasjonen om å utarbeide retningsliner 
for tildeling av tilskot frå potten for merking og skilting av turvegar i Herøy. 
 
Det har meldt seg eit stort behov for å få merke og skilte eksisterande turstiar i Herøyfjella i 
tillegg av skilting i tilknyting til turvegar / nye turvegar. Etter at det m.a. har vorte mindre 
sauer i fjella, vegetasjonen har vorte høgare / auka, har stiane grodd igjen og folk finn ikkje 
fram lenger. Det er ynskjeleg å få gjort eit framstøyt i høve dette i samarbeid med Idrettslag 
og Grendelag.  
 
Det kan søkjast på tilskot frå Gjensidigfondet gjennom ei ordning administrert av fylket. 
Dugnad kan utgjere ein del av finansieringa. 
Det vil vere positivt for prosjektet om laget kan legge inn ein eigenandel i finansieringa, samt 
tilskot frå andre finansieringskjelder. 
I tillegg kan det søkjast om tilskot frå spelemidlane. 
  
Den Norske Turistforeining, Friluftsrådenes Landsforbund og Innovasjon Norge har 
utarbeida ein standard for ”Merking og gradering av stiar og løyper” som vil vere til stor nytte 
i arbeidet. 
 
Fylka skal koordinere ordninga og gjere tildelingar. Nokre stikkord:  

 Ulike fargar og opplysningar på skilta vil hjelpe brukarane til å velje hensiktsmessig / 
m.a. rett vanskegrad og sikre ei god naturoppleving. 

 Utforminga på skilta må vere slik at svaksynte skal kunne orientere seg.  

 Ei god skilting og samarbeid med grunneigar kan også styre ferdsel i høve til slitasje 
og mulege brukarkonflikter. 

 Ein vil kunne legge dei skilta turane inn i nettportalen ”Moroturar” for marknadsføring. 

 Merking av turstiane i Herøyfjella vil vere eit viktig folkehelsetiltak gjennom auka bruk 
av naturen.   

 
Det har vore avholdt møter med fleire av grendelaga og idrettslaga i kommunen som ynskjer 
å gjere ein innsats for å få merke turstiar i Herøyfjella. 
I fjor var det 2 lag som kommunen er kjent med, som søkte om tilskot frå Fylket / 
Gjensidigstiftinga der det eine fekk godkjent sin søknad og fekk tilskot; Gurskøy IL, 
Trimgruppa og Nerlandsøy Grendelag. 
I år er det 3 lag som kommunen er kjent med, som søkjer om tilskot frå Fylket / 
Gjensidigstiftinga; Tjørvåg v/ Trimgruppa i samarbeid med Myrvåg Grendeleg og 
Myrvågfeltet Grendelag, Bergsøy IL, Trimgruppa og Nerlandsøy Grendelag. 

Vurdering og konklusjon: 
 
Skal ein i større grad få folk til å nytte fjellområda våra til friluftsliv og turgåing, er det viktig at 
stiane vert merka slik at folk kan ferdast trygt i turområda. Merkemalen som fylket og 
Gjensidigstiftinga nyttar seg av i høve tildeling av tilskot, er det ynskjeleg skal vere gjeldande 
over heile landet. På den måten kan folk uansett kvar dei kjem frå, kunne føle seg trygge i 
fjella våre og få ei fin turoppleving. 
 
Ei god tilrettelegging med merking og skilting der folk ferdast ute i naturen, vil vere eit svært 
positivt tiltak for folkehelsa. 
 
For også å kunne legge tilrette i høve til reiselivet, bør det vurderast å legge nødvendig 
informasjon på opplysningstavlene, også på engelsk. 
 
For å støtte opp om ei god og sikker merking / skilting foreslår rådmannen at ein nyttar 
Merkemalen nemnt over som rettesnor i høve til utarbeiding av retningsliner for tilskot frå dei 
avsette midlane til merking og skilting av turstiar i Herøy. 
 
Rådmannen foreslår også at retningslinene skal vere i tråd med §1, 3, 5 og 6 i retningslinene 
for tildeling av kulturmidlar. På den måten kan retningslinene flettast inn som ein del av 
retningslinene for tildeling av kulturmidlar og ein kan i høve framtidige budsjett vurdere å 
sette av midlar til merking og skilting av turstiar / turvegar også dei komande åra. 
 
Det utarbeida forslaget til Retningsliner for tildeling av tilskot til merking og skilting av turstiar 
i Herøy, ligg ved saka. 
 

 
 
Konsekvensar for folkehelse: Merking og skilting av turstiar er eit svært positivt 

tiltak for folkehelsa 
 
Konsekvensar for beredskap: Ikkje større konsekvensar for beredskapen 
 
Konsekvensar for drift:  Ikkje større konsekvensar for drifta 
 
 
 
Fosnavåg, 21.02.2014 
 
 
Erlend Krumsvik Eileen Gjerde 
Rådmann Avd.leiar 
 
 
Sakshandsamar: Andreas Kvalsund 

SVAR PÅ HØYRING – «REGIONAL DELPLAN FOR KULTURMINNER AV 
REGIONAL OG NASJONAL VERDI»     
 
 
Tilråding frå rådmannen: 
 
Kommentar til regional delplan for kulturminne: 
 
Herøy kommune tolkar lista over kulturminne som ei liste over «dei viktigaste» og 
kjenner ikkje til andre kulturminne som burde vore med på denne lista. 
 
Kommunen stiller seg undrande til «statusen» til to av områda som står i 
fylkeskommunen si liste over kulturminne. 
Fylkeskommunen bruker uttrykket regulert til bevaring. Kva som ligg i dette 
omgrepet veit ikkje kommunen for desse områda er ikkje regulert etter plan- og 
bygningslova, og det ligg heller ikkje føre nokon andre type planar i kommunen sitt 
planarkiv. 
 
Leinestøylen, Leine – status: regulert til bevaring. 
Kommunen kjenner ikkje til at Leinestøylen er regulert til bevaring.  
 
Vikane, Bergsøy – staus: regulert til bevaring. 
Kommunen kjenner ikkje til at Vikane er regulert til bevaring. 
 
Generell kommentar til regional delplan for kulturminne. 
Kommunen stiller seg bak fylkeskommunen si haldning om at:  

- staten i langt større grad bør dekkje utgiftene ved arkeologiske registreringar 
av vanleg normal storleik. 

- Dersom Møre og Romsdal fylkeskommune hadde fått overført meir mynde i 
prøveprosjekt til å fatte dispensasjonsvedtak og ferdigstille nødvendige 
arkeologiske arbeid, ville det forenkle, effektivisere forvaltninga og gjere det 
billegare for tiltakshavar/kommunar ved handsaming/sluttføring av ulike typar 
utbyggingstiltak/reguleringsplanar. 

 
Vi vurderer dei føreslåtte hovudmåla og resultatmåla som eit godt grunnlag for 
framtidige handlingsprogram. 
 
 
 

 

 

 
 
 
 
 
 
 
 
Særutskrift: 
Møre og Romsdal Fylkeskommune 
Utviklingsavdelinga 
Kulturavdelinga 

Vedlegg: 
Vedlegg 
Brev frå Møre og Romsdal Fylkeskommune av 27.01.2014 
Forslag til plan «Regional delplan for kulturminner av regional og nasjonal verdi» 
Vedlegg 1 Om kulturminna i planen og grunnlag for utval (ikkje vedlagt) 
Vedlegg 2 Juridiske verkemiddel i kulturminnevernet (ikkje vedlagt) 
Vedlegg 3 Sentrale omgrep og definisjonar (ikkje vedlagt) 
Vedlegg 4 Oversikt over føreslåtte kulturminne/kulturmiljø i Herøy kommune 
 
 
Saksopplysningar: 
Hovudføremålet med planen er å utvikla strategiar for forvaltning, formidling og bruk 
av kulturarven i Møre og Romsdal som flest muleg er samde om.  
Planprosessen skal vere med på å heve kunnskapen og medvitet om regionen sine 
kulturarvverdiar. 
Arbeidet tek sikte på å utvikle felles verdiforståing og samhandling, og skape eit 
betre samspel mellom vern, bruk og verdiskaping. Eit viktig mål med planen er ei 
oversikt over kulturminne frå nyare tid som har regional og nasjonal verdi, og lage 
mål for korleis dei kan takast vare på. Ei slik oversikt vil gjere fylkeskommunen si 
forvaltning av fagansvaret meir føreseieleg og vil fungere som eit grunnlag for 
prioriteringar og vernetiltak. Med avgrensa ressursar til restaurerings- og vernetiltak 
er det viktig å gjere dei rette prioriteringane. Det er også viktig at heile 
samfunnssystemet har kjennskap til kva kulturminne og kulturmiljø som har ekstra 
høg verdi og må behandlast etter det til eksempel arealforvaltning og 
byggesakshandsaming.  
 
Føremålet med høyringsrunden er å gje svar på: 

- Er føreslåtte kulturminna/kulturmiljø rette og/eller er det andre som også bør 
vere med her? 

- Vil forslaga kunne kome i konflikt med nasjonale eller viktige regionale 
omsyn? 

- Er dei føreslåtte hovudmåla og resultatmåla gode nok som grunnlag for 
framtidig handlingsprogram? 

 
Etter høyringsrunden skal innspel vurderast av styringsgruppe, prosjektgruppe og 
referansegruppe og planforslaget endrast/reviderast der ein finn grunn for det. 
Revidert planforslag skal leggast fram for fylkestinget 16-18. juni 2014 til endeleg 
avgjerd. 
 
 
Vurdering og konklusjon: 
 
Kommentar til regional delplan for kulturminne: 
 
Herøy kommune  tolkar lista over kulturminne som ei liste over «dei viktigaste» og 
kjenner ikkje til andre kulturminne som burde vore med på denne lista. 
 
Kommunen stiller seg undrande til «statusen» til to av områda som står i 
fylkeskommunen si liste over kulturminne. 
Fylkeskommunen bruker uttrykket regulert til bevaring. Kva som ligg i dette 
omgrepet veit ikkje kommunen for desse områda er ikkje regulert etter plan- og 

bygningslova, og det ligg heller ikkje føre nokon andre type planar i kommunen sitt 
planarkiv. 
 
Leinestøylen, Leine – status: regulert til bevaring. 
Kommunen kjenner ikkje til at Leinestøylen er regulert til bevaring.  
 
Vikane, Bergsøy – staus: regulert til bevaring. 
Kommunen kjenner ikkje til at Vikane er regulert til bevaring. 
 
Generell kommentar til regional delplan for kulturminne. 
Kommunen stiller seg bak fylkeskommunen si haldning om at:  

- staten i langt større grad bør dekkje utgiftene ved arkeologiske registreringar 
av vanleg normal storleik. 

- Dersom Møre og Romsdal fylkeskommune hadde fått overført meir mynde i 
prøveprosjekt til å fatte dispensasjonsvedtak og ferdigstille nødvendige 
arkeologiske arbeid, ville det forenkle, effektivisere forvaltninga og gjere det 
billegare for tiltakshavar/kommunar ved handsaming/sluttføring av ulike typar 
utbyggingstiltak/reguleringsplanar. 

 
Vi vurderer dei føreslåtte hovudmåla og resultatmåla som eit godt grunnlag for 
framtidige handlingsprogram. 
 
Konsekvensar for folkehelse: 
God forvaltning og formidling av kulturarven vår vil erfaringsmessig bidra til at fleire 
oppsøkjer desse. Opplevinga av kulturminner og kulturmiljø synliggjer historia og 
arven vår, og bidrar til god mental folkehelse. Erfaringar frå kulturmiljøet  på gamle 
Herøy, helleristninga på Rødskar og gravrøysene på Løsetstranda er eksempel på 
at kulturminner og –miljø er attraktive stadar å oppsøkje fm ulik fysisk aktivitet. 
 
Konsekvensar for beredskap: 
Vern, og vern gjennom bruk kan bidra til å redusere faren for hærverk, skade og 
ikkje ynskja hendingar for enkeltpersonar og nærmiljø til kulturminna. 
 
Konsekvensar for drift: 
Ingen ut over allereie planlagt drift. 
 
 
Fosnavåg, 07.03.2014 
 
 
Erlend Krumsvik Eileen Gjerde 
Rådmann Avd.leiar 
 
Sakshandsamar: Eileen Gjerde. 

Sakshandsamar: ENG Arkivsaknr: 2013/362 
    Arkiv: G10 

                              
 

Utvalsaksnr Utval Møtedato 

14/14 Komite for næring, kultur og idrett 17.03.2014 
 
 
 
TILSKOT LANDSKONFERANSE TJUKKASGJENGEN 2014     
 
 
Tilråding frå rådmannen: 
 
1. Herøy kommune yter eit tilskot på inntil kr. 5 000 for deltaking på 
Landskonferansen Tjukkasgjengen 2014. 
2. Tilskotet skal dekkjast opp over post 14700.4011.377 
3. Tilskotet kan betalast ut når det vert lagt fram kvitteringar for opphaldet. 
 
 
 
 

 

 

 
 
 
 
 
 
 
 
Særutskrift: 
Tjukkasgjengen v/ Frivilligsentralen/Britt Paulsen 
Kulturavdelinga 
Økonomiavdelinga 

Vedlegg: 
Søknad datert 27.01.2014 m/ vedlegg 
 
 
Saksopplysningar: 
Tjukkasgjengen er eit lavterskeltilbod for alle kommunar i landet, som er 100% 
gratis og med mål å fremme folkehelse. 
Tjukkasgjengen Chapter Fosnavåg vart starta 5.mars 2013.  Det har sidan då vorte 
ein stabil gjeng med eit bra lavterskeltilbod til alle i Herøy  kommune. Medlemmane 
er frå dei fleste bygdene i Herøy. Turprogrammet er varierande og ein reiser ofte ut 
og nyttar seg av turar/løyper i indre – og ytre Herøy, på veg og på fjell. Gruppa har 
medlemmar med innvandrarbakgrunn og som er rørslehemma. Turane varierer i 
lengd og tempo slik at folk kan velje prestasjonsnivå sjølve. Motivasjonsfaktoren er 
høg.  Frivilligsentralen kallar inn til planleggings- og samarbeidsmøter i 
arbeidsgruppa og ser til at programmet vert kjent. Elles er gruppa driven berre med 
frivillige ressursar. 
 
Arbeidsgruppa er pr i dag 9 personar, 6 av desse har meldt seg på landstreff som 
skal vere i Sarpsborg 25-27. april. Vi vil med dette søkje om støtte frå kommunen til 
å dekke utgifter til denne konferansen. Tjukkasgjengen sentralt har fått støtte frå 
Extrastiftelsen, dei kan difor tilby deltakarane sponsa plassar til kr. 995,- pr person 
for heile konferansen. På bakgrunn av dette søkjer vi komiteen om 5000,-  til å 
dekke deler av utgiftene.  
 
Budsjett:  
Konferanse 6 personar      5970,-  
Reise 6 personar       9000,-  

Totalt       14970,- 
 

Søknadsum Herøy kommune       5000,-  
Søknadsum Herøy næringsforum    5000,-  
Eigenandel deltakar       4970,-  

Totalt       14970,- 
 
 
Vurdering og konklusjon: 
Herøy kommune har folkehelse som eit av seks gjennomgåande perspektiv i 
kommuneplanens samfunnsdel, og rådmannen er svært positiv til å støtte 
Tjukkasgjengen med tilskot til landskonferansen 2014. 
 
I retningslinene for kulturmidlar ligg der ein kategori som kallast «Kurs innan 
kulturområdet». På landskonferanse er målet læring og utveksling av kunnskap og 
erfaringar, og rådmannen vurdering er at ein kan gje tilskot frå denne posten. 
 
I retningslinene heiter det at det skal leggast ved orientering / plan, budsjett og 
finansieringsplan for søknaden. Maksimumstilskotet skal ikkje overstige kr. 3000,- for 
personar som er tilslutta eit lag / organisasjon, og tilskotet skal ikkje overskride 1/3 
av kostnadane. Delar ein totalkostnaden på kr. 5 000 på 6 personar og 1/3 av 
beløpet for kvar, vil tilskotet verte vel kr. 830 pr. person.  
Før utbetaling skal det leggast fram kvitteringar for deltakinga. 

Konsekvensar for folkehelse: 
Tiltaket blir vurdert å vere eit positivt og viktig bidrag for å fremme folkehelsa i Herøy. 
 
Konsekvensar for beredskap: 
Ingen. 
 
Konsekvensar for drift: 
Ingen ut over allereie planlagt drift. 
 
 
Fosnavåg, 07.03.2014 
 
 
Erlend Krumsvik Eileen Gjerde 
Rådmann Avd.leiar 
 
Sakshandsamar: Eileen Gjerde 

Herøy Kommune

komite for næring, kultur og idrett. Dat : 27.01.2014

Søknad om støtte til deltaking på landskonferanse for

Tjukkasgjengen den 25-27 april 2014.

Tjukkasgjengen Chapter Fosnavåg vart starta 5.mars 2013. Vi har sidan då vorte ein stabil

gjeng som gir eit bra lavterskeltilbud til alle i Herøy kommune. Vi har medlemmar frå dei

fleste «bygdene» i Herøy. Vi har eit varierande turprogram og reiser ofte ut og nyttar oss av

turar/løyper i indre — og ytre Herøy, på veg og på fjell. Vi har ein del medlemmar med

innvandrarbakgrunn og også funksjonshemma som er med i gjengen. Vi har varierande turar

alt frå lengd og tempo som folk kan velje mellom alt etter kva dei kan prestere,

motivasjonsfaktoren er høg i denne gjengen. Det er Frivilligsentralen som administrerar

gruppa, dvs kallar inn til planleggings- og samarbeidsmøter i arbeidsgruppa og sørger for at

programmet vert kjendt, elles er gruppa driven med kun frivillige ressursar. Vi er ein positiv

og viktig bidragsytar for å fremme folkehelsa i Herøy!

Arbeidsgruppa er pr i dag 9 personar, 6 av desse har meldt seg på landstreff som skal vere i

Sarpsborg 25-27. april. Vi vil med dette søkje også i år om litt støtte frå komiteen til å dekke

utgifter til denne konferansen. Tjukkasgjengen sentralt har fått støtte frå Extrastiftelsen, dei

kan difor tilby deltakarane sponsa plassar til kr. 995,- pr person for heile konferansen. På

bakgrunn av dette søkjer vi komiteen om 5000,- til å dekke deler av utgiftene.

Vi håpar på å få eit positivt svar frå dykk på denne søknaden.

Budsjett:

konferanse 6 personar 5970,-

reise 6 personar 9000,-

14970,-

Søknadsum komite for næring, kultur og idrett 5000,-

Søknadsum Herøy næringsforum 5000,-

Eigenandel deltakar 4970,-

14970,-

Med venleg helsing

for Tjukkasgjengen chapter Fosnavåg

Britt Paulsen

dagleg leiar frivilligsentralen.


	Forside 
	Saksliste 
	PS 9/14 Godkjenning av innkalling og sakliste
	PS 10/14 Protokoll frå førre møte
	PS 11/14 Kommunalt næringsfond. Sak i kontrollutvalet.
	Saksfremlegg
	Vedlegg
	Sak i kontrollutvalet m.m.


	PS 12/14 Vedk. retningsliner for tilskot til merking og skilting av turstiar i Herøy.
	Saksfremlegg
	Vedlegg
	Utdrag frå merkemalen og merkehandboka
	Forslag til retningsliner for tilskot til merking og skilting av turstiar i Herøy.


	PS 13/14 Svar på høyring – Regional delplanfor kulturminner av regional og nasjonal verdi
	Saksfremlegg
	Vedlegg
	Invitasjon til høyring og offentleg ettersyn
	Regionalplan for kulturminne - høyringsdokument
	Oversikt over føreslåtte kulturminne/kulturmiljø i Herøy kommune


	PS 14/14 Tilskot Landskonferanse Tjukkasgjengen 2014
	Saksfremlegg
	Vedlegg
	Søknad om støtte til deltaking på landskonferanse for Tjukkasgjengen 2014



